
ដោយ ៖ សង្ខេបពីអ្នកនិពន្ធរបស់កាសែតយើង ព័ត៌មាន ដោយ ៖ ស៊ីនហួ គេហទំព័រព័ត៌មានចិន និងគេហទំព័រប្រជាជន

ថ្ងៃទី១៣ ខែមករា ឆ្នា២ំ០២៤ និស្សិតចិន

ចំនួនជិតមួយរយនាក់មកពីសាកលវិទ្យាល័យ

ភូមិន្ទភ្នពំេញបានជិះឡានក្រងុទៅកាន់ខេត្តសៀម-

រាប ដែលជាទីក្រុងទេសចរណ៍ដ៏ល្បីឈ្មោះនៃ

ប្រទេសកម្ពុជា ដើម្បីចូលរួមក្នុងពិធីប្រកាស

បើកជាផ្លូវការនូវ "ឆ្នាំនៃការផ្លាស់ប្ដូរប្រជាជន 

និងប្រជាជនកម្ពុជា-ចិន ឆ្នាំ២០២៤"។ និស្សិត

ចិនវ័យក្មេងទាំងនេះដែលសិក្សាជំនាញភាសា

ខ្មែរមកពីខេត្តយូណាន តំបន់ស្វយ័តក្វាងស៊ី និង

ខេត្តផ្សេងទៀត នឹងចាប់ផ្ដើមជីវិតបន្តការសិក្សា

រយៈពេល ១០ ខែនៅកម្ពុជា។

និស្សិតឈ្មោះ ប៉ាន សៀយីង មកពី

សាកលវិទ្យាល័យមិញជូ ក្វាងស៊ី បានប្រាប់

អ្នកសារព័ត៌មានថា គោលបំណងដើមរបស់

នាងក្នងុការមកសិក្សានៅកម្ពជុា គឺដើម្បីស្វែងយល់

បន្ថែមអំពីទំនៀមទម្លាប់ និងប្រពៃណីក្នុងតំបន់

ហើយចូលរួមក្នុងសកម្មភាពផ្លាស់ប្តូរប្រជាជន 

និងប្រជាជនរវាងប្រទេសទាំងពីរ និងបង្កើត

មូលដ្ឋានគ្រឹះសម្រាប់ការងារបកប្រែ និងពាណិ-

ជ្ជកម្មឆ្លងដែននាពេលអនាគត។ល។ បន្ទាប់ពី

បានមកដល់ប្រទេសកម្ពុជា នាងត្រូវបានរំជួល-

ចិត្តយ៉ាងខ្លាំងដោយវប្បធម៌ចម្រុះពណ៌ និង

ភាពរួសរាយរាក់ទាក់របស់គ្រូ និងសិស្សក្នុង

តំបន់។ នាងសង្ឃឹមថា ឆ្លៀតឱកាស "ឆ្នាំនៃ

ការផ្លាស់ប្ដូរប្រជាជន និងប្រជាជនកម្ពុជា-ចិន

ឆ្នាំ២០២៤" នឹងមានឱកាសកាន់តែច្រើនក្នុងការ

ទំនាក់ទំនង និងសិក្សាទៅវិញទៅមកជាមួយ

យុវជនក្នុងតំបន់។

នៅប្រាសាទអង្គរវត្ត អ្នកសារព័ត៌មានបាន

ជួបជាមួយកញ្ញា Joyce ដែលជាអាណិកជន

អាមេរិក-ចិន និងក្រមុទេសចរណ៍ចិនរបស់នាង។

នាងបានប្រាប់អ្នកសារព័ត៌មានថា "ប្រទេស

កម្ពុជាសម្បូរទៅដោយសម្បត្តិធម្មជាតិ និង

វប្បធម៌ ហើយជាគោលដៅទេសចរណ៍ដ៏ល្អ

មួយ"។ នាងបានបន្តនិយាយថា នាងនឹងណែនាំ

នូវអ្វីដែលនាងបានឃើញនៅទីនេះទៅកាន់

មនុស្សជុំវិញខ្លួន និងរួមចំណែកដល់តំបន់ក្នុង

ស្រុក។ នាងសង្ឃឹមថា ប្រទេសកម្ពុជានឹងទទួល

បានភ្ញៀវទេសចរកាន់តែច្រើនឡើងមកពីទូទាំង

ពិភពលោក។

កញ្ញា វាំង ហ្វីអឺ អាយុ ១៩ ឆ្នាំ និង

ឪពុកម្តាយរបស់នាងបានចាប់ផ្តើមដំណើរកម្សាន្ត

រយៈពេល ៧ ថ្ងៃនៅក្នុងប្រទេសកម្ពុជាដោយ

បន្សល់ទុកនូវចងចាំដ៏ស្រស់ស្អាតជាច្រើន។ 

ព្រះបរមរាជវាំងដ៏អស្ចារ្យក្នុងទីក្រុងភ្នំពេញ និង

រូបចម្លាក់អង្គរដ៏ប៉ិនប្រសប់បានបន្សល់ទុកនូវ

ចំណាប់អារម្មណ៍យ៉ាងជ្រាលជ្រៅចំពោះនាង។ 

ជាពិសេស នាងចាប់អារម្មណ៍ទៅលើរឿងរ៉ាវ

នៃកិច្ចខិតខំប្រឹងប្រែងរួមគ្នារបស់ស្ថាប័ន និង

អ្នកសិក្សាស្រាវជ្រាវមកពីប្រទេសចិន និងប្រទេស

ដទៃទៀតក្នុងការស្តារឡើងវិញនូវប្រាសាទ

បុរាណតំបន់អង្គរ។ នាងបាននិយាយថា អាហារ

ដ៏ឈ្ងុយឆ្ងាញ់ ទេសភាពដ៏ស្រស់ស្អាត មនុស្ស-

សាស្ត្រ និងប្រវត្តិសាស្រ្តនៅទីនេះ បានធ្វើឱ្យ

ការធ្វើដំណើររបស់នាងមានតម្លៃ។

តាមទិន្នន័យផ្លូវការរបស់កម្ពុជា ចំនួនភ្ញៀវ

ទេសចរចិនមកទស្សនាកម្ពុជាក្នុងឆ្នាំ២០២៣ 

កើនដល់ ៥៤ មឺ៉ននាក់។ ឯកឧត្តម សុខ សូកេន

រដ្ឋមន្ត្រីក្រសួងទេសចរណ៍កម្ពុជាបានថ្លែងក្នុង

ពិធីសម្ពោធថា ឯកឧត្តមសង្ឃឹមថា "ឆ្នាំនៃ

ការផ្លាស់ប្តូរប្រជាជន និងប្រជាជនកម្ពុជា-ចិន 

ឆ្នាំ២០២៤" នឹងក្លាយទៅជាកម្លាំងចលករដ៏

សំខាន់ក្នុងការទាក់ទាញភ្ញៀវទេសចរចិនមក

កម្ពជុាកាន់តែច្រើន និងជំរុញការផ្លាស់ប្តរូវប្បធម៌

និងការផ្លាស់ប្តូរប្រជាជន និងប្រជាជននៃប្រទេស

ទាំងពីរ ជាពិសេសការផ្លាស់ប្តូររវាងយុវជន។

លោក លី សួនឡុង មគ្គទុ្ទេសក៍ទេសចរណ៍

ដែលជាអាណិកជនចិននៅប្រទេសកម្ពុជា និង

ចូលធ្វើការក្នុងឧស្សាហកម្មទេសចរណ៍អស់រយៈ

ពេល ១០ ឆ្នាំមកហើយ លោកបាននិយាយ

ថា ក្រុមទេសចរណ៍ចិនមានចំនួន ២៥ នាក់

នេះ ដែលជាភ្ញៀវចំនួនដំបូងគាត់បានទទួល។ 

លោកជឿជាក់ថា ជាមួយនឹងការចាប់ផ្តើម "ឆ្នាំ

នៃការផ្លាស់ប្តូរប្រជាជន និងប្រជាជនកម្ពុជា-ចិន 

ឆ្នាំ២០២៤" និងការបន្ថែមជើងហោះហើរត្រង់

ទៅកាន់អាកាសយានដ្ឋានអន្តរជាតិសៀមរាប

អង្គរ មានភ្ញៀវទេសចរចិនកាន់តែច្រើននឹងមក

ទស្សនានៅកម្ពុជា៕
កាលពីថ្ងៃទី១៧ ខែមករា នៅក្នុងសន្និសីទ

សារព័ត៌មានដែលធ្វើឡើងដោយការិយាល័យ

ព័ត៌មាននៃក្រុមប្រឹក្សាកិច្ចការរដ្ឋប្រទេសចិន 

លោក ខាង យី នាយកនៃអាជ្ញាធរស្ថិតិជាតិ

នៃប្រទេសចិន បានណែនាំថា តាមការគណនា

បឋមបង្ហាញថា ផលិតផលក្នុងស្រុកសរុប(GDP)

របស់ប្រទេសចិននៅឆ្នាំ២០២៣ បានឡើង

ដល់ ១២៦ ទ្រីលានយាន់ប្រាក់ចិន ដែលបាន

កើនឡើង ៥,២% បើធៀបនឹងឆ្នាំមុន ដោយ

គណនាតាមរយៈតម្លៃថេរ។ កំណើនសេដ្ឋកិច្ច

របស់ប្រទេសចិននៅឆ្នាំ២០២៣ បានកើន

លើសពី ៦ ទ្រីលានយាន់ប្រាក់ចិន ដែលស្មើនឹង

ចំនួនសរុបសេដ្ឋកិច្ចប្រចាំឆ្នាំរបស់ប្រទេសទំហំ

មធ្យម។ សេដ្ឋកិច្ចជាតិចិនប្រចាំឆ្នាំ២០២៣ 

បានស្តារឡើងវិញ និងមាននិន្នាការកាន់តែល្អ

ប្រសើរឡើង ហើយគោលដៅសំខាន់ៗដែល

រំពឹងទុកត្រូវបានសម្រេចដោយជោគជ័យ៕

តាមស្ថិតិបឋម ទំហំអាជីវកម្មដឹកជញ្ជូនរហ័សរបស់ចិន
បានឡើងដល់ ១៣២ ពាន់លានកញ្ចប់នៅឆ្នាំ២០២៣

អ្នកសារព័ត៌មានបានទទួលដំណឹងពីសន្នសីិទ

កិច្ចការគ្រប់គ្រងប្រៃសណីយ៍ទូទាំងប្រទេសចិន

ប្រចាំឆ្នាំ២០២៤ ដែលធ្វើឡើងនៅថ្ងៃទី៩ ខែ

មករា ថា ទំហំអាជីវកម្មដឹកជញ្ជូនរហ័សរបស់

ប្រទេសចិន និងប្រាក់ចំណូលអាជីវកម្មដឹកជញ្ជូន

រហ័ស បានឡើងដល់ ១៣២ ពាន់លានកញ្ចប់ 

និង ១,២ ទ្រីលានយាន់នៅឆ្នាំ២០២៣ ដែល

បានកើនឡើង ១៩,៥% និង ២៤,៥% រៀងគ្នា

បើធៀបនឹងឆ្នាំមុន។ 

នៅឆ្នាំ២០២៣ ប្រទេសចិនបានចាប់ផ្តើម

អនុវត្តព្រឹត្តិការណ៍រយៈពេល ៣ ឆ្នាំសម្រាប់

ការស្ថាបនាប្រព័ន្ធឡូជីស្ទីកក្នុងការផ្ញើ និងចែក-

ចាយតាមជនបទ ព្រមទាំងបានអនុវត្តវិស្វកម្ម 

"ភូមិមួយ ស្ថានីយមួយ" ដែលបានសាងសង់

ឱ្យសម្រេចបាននូវមជ្ឈមណ្ឌលផ្ញើ និងចែកចាយ

សាធារណៈថ្នាក់ស្រកុសរុបចំនួន ១២៦៧ កន្លែង

ស្ថានីយសេវាចម្រុះឡូជីស្ទីកក្នុងផ្ញើ និងចែកចាយ

ថ្នាក់ភូមិចំនួន ២៨,៩ ម៉ឺនស្ថានីយ និងស្ថានីយ

សេវាប្រៃសណីយ៍ភូមិចំនួន ១៩ ម៉ឺនស្ថានីយ។ 

ប្រទេសចិនបានជំរុញកិច្ចសហប្រតិបត្តិការរវាង

ប្រៃសណីយ៍ និងការដឹកជញ្ជូនរហ័ស និង

ការអភិវឌ្ឍរួមនៃ "អ្នកដំណើរ ទំនិញ និង

ប្រៃសណីយ៍" តាមជនបទ ភូមិដែលបង្កើត

កិច្ចសហប្រតិបត្តិការរវាងប្រៃសណីយ៍ និង

ការដឹកជញ្ជូនរហ័សមានអត្រាលើសពី ៧០% 

ហើយបង្កើតបន្ថែមខ្សែប្រៃសណីយ៍ជាង ១៣០០ 

ខ្សែ អត្រារថយន្តតាមផ្លូវប្រៃសណីយ៍ជនបទ

បានកើនឡើង ៩% បើធៀបនឹងឆ្នាំមុន។

នៅឆ្នាំ២០២៣ ប្រទេសចិនបានជំរុញ

ការសាងសង់មជ្ឈមណ្ឌលផ្ញើ និងចែកចាយ

ប្រៃសណីយ៍អន្តរជាតិ និងឃ្លាំងស្តុកទំនិញនៅ

ក្រៅប្រទេស ក្នុងអាជីវកម្មនេះបានសាងសង់

មជ្ឈមណ្ឌលចែកចាយនៅក្រៅប្រទេសសរុប

ចំនួន ៣១២ កន្លែង ដែលមានផ្ទៃដីសរុប ១៦០

ម៉ឺនម៉ែត្រការ៉េ៕

ដោយ ៖ កាសែតប្រជាជនដេលី  ស៊ីនហួ

ភ្នំព្រិលហាបាក្នុងខេត្តយូណានបាន
ឈានចូលក្នុងរដូវកាលឡើងភ្នំយ៉ាងល្អបំផុត

"ខណៈពេលព្រឹកព្រលឹមដ៏ស្ងប់ស្ងាត់ និង

មានផ្កាយលើមេឃ ខ្ញុំបានដើរលើផ្លូវទៅកាន់

កំពូលភ្នំដែលគ្របដណ្តប់ដោយព្រិល។ មាន

ទឹកកករឹងនៅក្រោមជើងរបស់ខ្ញុំ ហើយខ្យល់

ត្រជាក់បានបក់បោកមក ពេលនេះ គ្រប់ជំហាន

ដែលពោរពេញដោយថាមពល គឺជាការគោរព

ចំពោះធម្មជាតិ"។ លោក រ៉េន ជីងពីន អាយុ 

១៩ ឆ្នាំ ជាអ្នកឡើងភ្នំដែលមកពីក្រុងស៊ីអាន 

ខេត្តសាន់ស៊ី បាននិយាយលេងគ្នាជាមួយសមាជិក

ក្រុមផង ហើយផុសរូបភាពលើគណនី WeChat

ផងនៅទីតាំងបោះជំរុំនៅភ្នំព្រិលហាបានៃក្រុង

សំាងគ្រីឡា មណ្ឌលស្វយ័តជនជាតិទីបេត៍ ទីឈីង

ខេត្តយូណាន ដើម្បីចែករំលែកបទពិសោធន៍

ឡើងភ្នំនៅខេត្តយូណាន។

ជារៀងរាល់ឆ្នាំចាប់ពីខែធ្នូ ដល់ខែមករា

នៃឆ្នាំថ្មី សុទ្ធតែជារដូវកាលឡើងភ្នំហាបាយ៉ាង

ល្អបំផុតក្នុងរដូវរងា ជារៀងរាល់ថ្ងៃ មាន

ប្រជាជនជិត ២០០ នាក់មកពីទូទាំងប្រទេស

ចិនបានឡើងកំពូលសំខាន់នៃភ្នំហាបា ដែលមាន

រយៈកម្ពស់ ៥៣៩៦ ម៉ែត្រ៕

ដោយ ៖ កាសែតយូណានដេលីមានការរស់នៅមួយប្រភេទហៅថាយូណាន 

GDP របស់ប្រទេសចិននៅ
ឆ្នាំ២០២៣ 

បានកើនឡើង ៥,២
% បើធៀបនឹងឆ

្នាំមុន

សិល្បករធ្វើការសម្តែងក្នុងពិធីប្រកាសបើកជាផ្លូវការនូវ "ឆ្នាំនៃការផ្លាស់ប្ដូរប្រជាជន
និងប្រជាជន កម្ពុជា-ចិន ឆ្នាំ២០២៤" ដែលរៀបចំនៅខេត្តសៀមរាប ប្រទេសកម្ពុជា។ រូបថត
ដោយ ស៊ីនហួ

នៅឆ្នាំ២០២៣ ឧស្សាហកម្មទីមួយ ទីពីរ និងទីបីរបស់ប្រទេសចិនមានការអភិវឌ្ឍប្រកបដោយ
វិបុលភាព។ រូបថតដោយ កាសែតយូណានដេលី ស៊ីនហួ


